
rahma’s Hymn to Krishna

ப்³ரஹ்மணா க்ரு’தா ஶ்ரீக்ரு’ஷ்ணஸ்துதி:

க்ரு’தாஞ்ஜலிபுடோ பூ⁴த்வா பரிணீய ப்ரணம்ய ச ।
ப⁴யாது³வாச கோ³விந்த³ம் ப்³ரஹ்மா த்ரிபு⁴வநேஶ்வர:॥ 107॥
ப்³ரஹ்மோவாச -

நமோ நமஸ்தே ஸர்வாத்மம்ஸ்தத்வஜ்ஞாநஸ்வரூபிணே ।
நித்யாநந்த³ஸ்வரூபாய ப்ரியதாத்மந்மஹாத்மநே ॥ 108॥
அணுர்ப்³ரு’ஹத்ஸ்தூ²லதரரூப:ஸர்வக³தோऽவ்யய: ।
அநாதி³மத்⁴யாந்தரூப ஸ்வரூபாத்மந்நமோऽஸ்து தே ॥ 109॥
நித்யஜ்ஞாநப³லைஶ்வர்யவீர்யதேஜோமயஸ்ய ச ।
மஹாஶக்தே நமஸ்துப்⁴யம் பூர்ணஷாட்³கு³ண்யமூர்தயே ॥ 110॥
த்வம் வேத³புருஷோ ப்³ரஹ்மந்மஹாபுருஷ ஏவ ச ।
ஶரீரபுருஷத்வஸ்ய ச²ந்த:³புருஷ ஏவ ச ॥ 111॥
சத்வார: புருஷாஸ்த்வம் ச புராண: புருஷோத்தம ।
விபூ⁴தயஸ்தவ ப்³ரஹ்மந்ப்ரு’தி²வ்யக்³ந்யநிலாத³ய:॥ 112॥
தவ வாசா ஸமுத்³பூ⁴தௌ க்ஷ்மா வஹ்நீ ஜக³தீ³ஶ்வர ।
அந்தரிக்ஷம் ச வாயுஶ்ச ஸ்ரு’ஷ்டௌ ப்ராணேந தே விபோ⁴ ॥ 113॥
சக்ஷுஷா தவ ஸம்ஸ்ரு’ஷ்டௌ த்³யௌஶ்சாதி³த்யஸ்ததா²வ்யய ।
தி³ஶஶ்ச சந்த்³ரமா:ஸ்ரு’ஷ்டா: ஶ்ரோத்ரேண தவ சாநக⁴ ॥ 114॥
அபாம் ஸ்ராவஶ்ச வருணோ மநஸா தே மஹேஶ்வர ।
உக்தே மஹதி மீமாம்ஸே யத்தத்³ப்³ரஹ்மப்ரகாஶதே ॥ 115॥
ததை²வ சாத்⁴வரேஷ்வேததே³ததே³வ மஹாவ்ரதே ।
ச²ந்தோ³கே³ யே நப⁴ஸ்யேதத்³தி³வ்யே தத்³வாயுரேவ தத் ॥ 116॥
ஆகாஶ ஏததே³வேத³மோஷதீ⁴ஷ்வேவமேவ ச ।
நக்ஷத்ரேஷு ச ஸர்வேஷு க்³ரஹேஷ்வேதத்³தி³வாகரே ॥ 117॥

ப்³ரஹ்மணா க்ரு’தா ஶ்ரீக்ரு’ஷ்ணஸ்துதி:

ஏவம்பூ⁴தேஷ்வேவமேவ ப்³ரஹ்மேத்யாசக்ஷதே ஶ்ருதி: ।
ததே³வ பரமம் ப்³ரஹ்ம ப்ரஜ்ஞாதம் பரிதோऽம்ரு’தம் ॥ 118॥
ஹிரண்மயோऽவ்யயோ யஜ்ஞ: ஶுசி: ஶுசிஷதி³த்யபி ।
வைதி³காந்யபி⁴தே⁴யாநி ததை²தாந்யஸ்ய ந க்வசித் ॥ 119॥
சக்ஷுர்மயம் ஶ்ரோத்ரமயம் ச²ந்தோ³மயமநோமயம் ।
வாங்மயம் பரமாத்மாநம் பரேஶம் ஶம்ஸதி ஶ்ருதி:॥ 120॥
இதி ஸர்வோபநிஷதா³மர்த²ஸ்த்வம் கமலேக்ஷண ।
ஸ்தோதும் ந ஶக்தோऽயம் த்வாம் து ஸர்வவேதா³ந்தபாரக³ம் ॥ 121॥
மஹாபராத⁴மேதத்தே வத்ஸாபஹரணம் மயா ।
க்ரு’தம் தத்க்ஷம்யதாம் நாத² ஶரணாக³தவத்ஸல ॥ 122॥
இதி ப்³ரஹ்மணா க்ரு’தா ஶ்ரீக்ரு’ஷ்ணஸ்துதி:ஸமாப்தா ॥
(பத்³மபுராணம்/க²ண்ட:³ 6 (உத்தரக²ண்ட:³)/அத்⁴யாய: 245/ஶ்லோகா: 107-122)

